
1) Te vedo ancora zovane de ti me sogno ancora;

te vedo come allora tuta vestìa de blù.

Con le scarpete nere e i guanti de filà:

de ti no' me desmentego seben che so invecia'. 

2) Ricordi Monte Berico e dopo zo par Gogna,

no' se gavea vergogna de un baso o un strucasson.

Ti sola te cantavi sul lago de Fimon,

la to' voseta angelica, pareva un'orassion.

3) Ma ormai non son più zovane Ti pu-re ti si vecia;

Fimon più nol ne specia da quando l'è infanga'.

Ma pàr ch'el siga forte che'l logo più lontan,

l'é quel de 'ndare ai cronici opure al "San Zulian".


